ԱՄՓՈՓԱԹԵՐԹ
««ՓԱՐԹ ՄՄ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՊԵՏԱԿԱՆ ԱՋԱԿՑՈՒԹՅՈՒՆ ՑՈՒՑԱԲԵՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
	Ֆինանսների նախարարարություն
	09.06.2021 թ.

	
	01/8-1/9183-2021

	Նախագծով առաջարկվում է հարկային պարտավորությունների մարման նպատակով «Փարթ ՄՄ» ՍՊԸ-ին 2021 թվականի ՀՀ պետական բյուջեից ցուցաբերել աջակցություն 258,000.0 հազ. ՀՀ դրամի չափով (բացակայում է ՀՀ պետական եկամուտների կոմիտեի եզրակացությունը գումարի մեծության վերաբերյալ):

Կայա​ցած աշխատանքային քննարկման ընթացքում պարզ է դարձել, որ նշյալ գումարը առա​ջարկ​վում է կազմակերպությանը տրամադրել դրամաշնորհի տեսքով և այդ դրա​մա​շնորհի գումարի նկատմամբ հաշվարկվել է նաև ԱԱՀ ու ներառ​վել է նախագծով նախա​տեսված՝ 2021 թվա​կանի ՀՀ պետական բյուջեից տրա​մա​դրվող աջակցության գումարի մեջ:
Վերոգրյալի կապակցությամբ, հայտնում ենք, որ տրամադրվող դրա​մա​շնորհից կազ​մա​կեր​պու​թյան մոտ առաջացող ԱԱՀ-ի գծով պարտավորությունները մարելու նպատակով գումար հատ​կաց​նելու հիմնավո​րում​ները հասկանալի չեն՝ հաշվի առնելով այն հանգամանքը, որ նշյալ գումարը կազմակերպությանը տրամադրվում է հարկային պարտավորությունները մարելու նպատակով, ինչն ԱԱՀ-ով հարկման օբյեկտ չէ և լրացուցիչ ԱԱՀ առաջանալ չի կարող:

Հաշվի առնելով վերոգրյալը՝ հայտնում ենք, որ նախագծով հատկացվող գումարների մասով ԱԱՀ գումարներ նախատեսելու առաջարկությունը լրացուցիչ քննարկման և հիմնավորման կարիք ունի:  

Բացի այդ առաջարկում ենք Նախագծի 2-րդ կետի 2-րդ ենթակետը հանել, քանի որ վերջինով կարգավորվող դրույթը սույն Նախագծի կարգավորման առարկան չէ:
	Ընդունվել է մասնակի։
Նախագիծը ներկայացվել է նաև Պետական եկամուտների կոմիտե։Վերջինիս դիրքորոշոըմը կցվում է։

Ընդունվել է
Ընդունվել է


	2. Պետական եկամուտների կոմիտե
	02.06.2021 թ.

	
	01/3-3/33336-2021

	1.
«Փարթ ՄՄ» ՍՊԸ-ի կողմից բարձրացված խնդրո առարկա հանդիսացող հարցի առնչությամբ ՀՀ պետական եկամուտների կոմիտեն ՀՀ վարչապետի 19․05․2021թ․ N02/16.20/16533-2021 հանձնարարականի շրջանակներում իր դիրքորոշումը ներկայացրել էր ՀՀ էկոնոմիկայի նախարարություն 25․05․2021թ․ N02/3-3/31613-2021 գրությամբ։
Մասնավորապես, հայտնվել է, որ գրությամբ ներկայացված խնդրո առարկա  հարցը կկարգավորվի, եթե ծախսերը հիմնավորող փաստաթղթերն օրենսգրքի 55-րդ հոդվածով սահմանված կարգով դուրս գրվեն «Փարթ ՄՄ» ՍՊԸ անվամբ, որի պարագայում միայն ընկերության գործունեությանը վերագրվող ծախսերը համախառն եկամտից ենթակա կլինեն նվազեցման օրենսգրքի 110-111-րդ հոդվածներով սահմանված կարգավորումներին համապատասխան:

2.
Նախագծի 1-ին կետով առաջարկվում է 2020 թվականի սեպտեմբերի 27-ին Ադրբեջանի կողմից սկսված պատերազմական գործողությունների շրջանակներում «Փարթ ՄՄ» սահմանափակ պատասխանատվության ընկերության ոչ համապատասխան փաս-տաթղթավորման արդյունքում առաջացած Հայաստանի Հանրապետության հարկային օրենսգրքով սահմանված հարկային պարտավորությունների վճարման նպատակով ընկե-րությանը 2021 թվականի ՀՀ պետական բյուջեից ցուցաբերել աջակցություն 258,000.0 հազ. ՀՀ դրամի չափով։ Սակայն կազմակերպության կողմից հաշվետու տարվա համար հարկային մարմին ներկայացված շահութահարկի հաշվարկում արտացոլված շահութա-հարկի գումարը փոքր է ընկերության կողմից ներկայացված գրության մեջ, ինչպես նաև նախագծում նշված շահութահարկի գումարից, ուստի շահութահարկի իրական պարտավորության չափը (այդ թվում՝ համապատասխան տույժերը) հնարավոր կլինի պարզել մասնավորապես՝ կազմակերպության կողմից ճշտված հաշվարկի ներկայացման արդյունքում։
	Ընդունվել է

Ընդունվել է



	3. ՀՀ արդարադատության նախարարություն
	25.06.2021 թ.

	
	01/27.1/18253-2021

	ԿԱՐԾԻՔ

««Փարթ ՄՄ» սահմանափակ պատասխանատվությամբ ընկերությանը պետական աջակցություն ցուցաբերելու մասին» ՀՀ կառավարության որոշման  նախագծի վերաբերյալ


1. ««Փարթ ՄՄ» սահմանափակ պատասխանատվությամբ ընկերությանը պետական աջակցություն ցուցաբերելու մասին» ՀՀ կառավարության որոշման  նախագծի (այսուհետ՝ Նախագիծ) անվանման մեջ «Ն» տառն անհրաժեշտ է փոխարինել «Ա» տառով՝ նկատի ունենալով, որ իրավական ակտն իր բնույթով անհատական է:


2. Նախագծի 1-ին կետից անհրաժեշտ է հանել «Հաստատել, որ» բառերը:

3.Նախագծի 3-րդ կետն անհրաժեշտ է հանել՝ նկատի ունենալով «Նորմատիվ իրավական ակտերի մասին» ՀՀ օրենքի 23-րդ հոդվածի 6-րդ մասի պահանջները:
	Ընդունվել է

Ընդունվել է

Ընդունվել է

	4․  ՀՀ ֆինանսների նախարարություն
	17.08.2021 թ.

	
	Մ/24684-2021

	Ձեր 05.08.2021թ. N 01/10931-2021 գրությամբ ներկայացված «Փարթ ՄՄ» սահմանափակ պատասխանատվությամբ ընկերությանը պետական աջակցություն ցուցաբերելու, «Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու մասին»  ՀՀ կառավարության որոշման նախագծի (այսուհետ՝ Նախագիծ)  վերաբերյալ, որով  առաջարկվում է հարկային պարտավորությունների մարման նպատակով «Փարթ ՄՄ» ՍՊԸ-ին 2021 թվականի ՀՀ պետական բյուջեից ցուցաբերել աջակցություն 215,000.0 հազ. ՀՀ դրամի չափով, հայտնում ենք հետևյալը. 

Առաջարկում ենք Նախագծով հաստատվող 3,4 և 6 հավելվածներից հանել 1039. «ՀՀ կառավարության պահուստային ֆոնդ» ծրագրի 11001. «ՀՀ պետական բյուջեում նախատեսված ելքերի լրացուցիչ ֆինանսավորման՝ պետական բյուջեում չկանխատեսված ելքերի՝ ինչպես նաև բյուջետային երաշխիքների ապահովման ելքերի ֆինանսավորման ապահովում» միջոցառման գծով հատկացումներ նախատեսող մասերը:
	Ընդունվել է


	5․  Պետական եկամուտների կոմիտե
	01.10.2021 թ.

	
	01/70-1/59784-2021

	Համաձայն ՀՀ ՊԵԿ տեղեկատվական բազայում առկա տվյալների՝ հայտնում եմ, որ «ՓԱՐԹ ՄՄ» (ՀՎՀՀ 00130949) ՍՊ ընկերության հարկային մարմնի կողմից վերահսկվող եկամուտների գծով պարտավորության չափը 29.09.2021թ. դրությամբ կազմում է 191807502 ՀՀ դրամ:
	Ընդունվել է



